
Every cancer. Every life.

Chemotherapy
para sa Cancer

Ang Chemotherapy (chemo) ay paggamot na gumagamit ng mga medisina na sumisira sa
mga selula ng cancer. Ginagamit ang chemo upang gamutin ang maraming uri ng cancer,
ngunit hindi lahat ng may cancer ay kukuha ng chemo.

Paano gumagana ang chemo?

Gumagana ang chemo sa pamamagitan
ng pagdudulot ng pinsala sa mga selula ng
cancer upang wasakin ang mga ito. Maaari
rin nitong dulutan ng pinsala angilang
normal at malulusog na selula. Ito ay dahil
naaapektuhan ng chemo ang mga selulang
mabilis na lumalaki at nahahati. Ngunit,
ang mga karaniwang selula ay madalas na
bumubuti o napapalitan ng mga bago at
malulusog na selula sa pagdaan ngilang
panahon.

Paano ibinibigay ang chemo?
Maraming uri ng chemo ang ibinibigay
bilang infusion sa pamamagitan ngisang
IV catheter nainilalagay sa ugat. Maaaring
ibigay ang iba pang mga uri nito bilang
bakuna o iniksyon, inumin bilang pildoras,
o ipahid sa balat. Maaaring maging
paggamot lamang ang chemo na kailangan
para sailang cancer. O paminsan-minsan,
maaari itong ibigay kasama ang iba pang
mga paggamot tulad ng surgery, radiation,
hormone therapy, targeted therapy, o
immunotherapy.

Saan pumupunta ang mga
tao para magpa-chemo?

Madalas na ibinibigay ang chemo sa

isang outpatient na klinika o sentro ng
pagamutan. Para sa ilang paggamot na
chemo, maaaring kailanganin ngisang tao
na manatili sa ospital nang isang araw o
higit pa. Ang ilang uri ng chemo ay maaaring
isagawa sa tahanan.

Gaano kadalas ibinibigay
ang chemo, at gaano ito
katagal?

Dahil naiiba ang paggamot ng bawat isang
indibidwal, maaaring naiiba rin ang dalas
at tagal ng pagbibigay ng chemo.

Madalas na ibinibigay ang chemo sa mga
siklo. Ang ibig sabihin nito ay ibinibigay
ang chemo at pagkatapos ay sinusundan
ng panahon ng pahinga. Ang panahon ng
pahinga na ito ay nagpapahintulot sa iyong
katawan na makabawi mula sa mga side
effect bago ang susunod na paggamot.

Halimbawa, maaaring ibigay ang chemo

ng isa o higit pang mga araw sa isang

linggo, kasunod ng dalawang linggo ng
pahinga. Ang bilang ng mga araw o linggo
na nagtatagal ang isang siklo ay maaaring
naiiba o depende sa uri ng ibinibigay na
chemo. Maaaring magkakaiba rin ang bilang
ng mga ibinibigay na siklo ng chemo.

Paghahanda para sa chemo.

Kung bahagi ng iyong paggamot ang
chemo, kausapin ang iyong cancer care
team tungkol sa kung ano ang aasahan.
Makakatulong ito sa iyong pagplanuhin
ang mga pagbabago sa iskedyul ng iyong
trabaho o iskedyul ng pamilya kung
kailangan.

Mga side effect ng chemo

Napipinsala ng chemo angilang normal

at malulusog na selula, na maaaring
magdulot ng mga side effect. Dahil

ang mga side effect ay nagdedepende
saibinibigay na chemo, hindi lahat ng
nagpapa-chemo ay magkakaroon ng
pare-parehong side effect. Maaaring
magkaroon ngilang side effect sa panahon
ng o pagkatapos mismong magpa-chemo,
habang ang iba ay maaaring mangyari
pagkatapos ngilang araw, linggo, buwan, o
taon pagkatapos ng paggamot.

Kabilang sa mga karaniwang side effect ang:

» Pagkaalibadbad o pagduduwal

» Pagkawala ng buhok

» Pagtatae o hindi makadumi

+ Panghihina o pagod

+ Lagnat o panginginig

« Mabababang bilang ng selula ng dugo na
maaaring maglagay sa iyo sa mas mataas
na panganib para sa mga impeksyon o
pagdurugo

+ Mga pagbabago sa panlasa o gana sa
pagkain

+ Mga problema sa balat

+ Pananakit ng bibig o mga singaw sa bibig

« Iba pang mga problema, depende sa uri
ng chemo na kinukuha mo

Mga itatanong

Ang mga sumusunod ay ilang katanungan
na maaari mong itanong sa iyong doktor o
cancer care team:

Anong mga gamot sa chemo ang
makukuha ko?

Gaano kadalas ako magpapagamot?
Magkakaroon ba ako ng mga panahon
ng pahinga sa pagitan ng mga siklo ng
paggamot?

Gaano katagal ang aking pagpapagamot?
Saan ako pupunta para sa aking paggamot?
Maaari ba akong magmaneho ng sasakyan
nang mag-isa patungo sa aking paggamot?
Kakailanganin ko ba ang iba pang mga
uri ng paggamot?

Anong mga side effect ang maaaring
maranasan ko?

Paano mapapamahalaan ang aking

mga side effect, at ano ang maaari kong
gawin tungkol sa mga ito?

Maaari ko bang ipagpatuloy ang pag-
inom ng iba ko pang mga gamot o
supplement sa panahon ng paggamot?
Babayaran ba ng aking insurance

ang aking paggamot? Magkano ang
babayaran ko?

Makakapagtrabaho ba ako at magagawa
ang aking mga regular na aktibidad sa
panahon ng akiing paggamot?

Ano ang maaari kong gawin para

alagaan ang aking sarili sa panahon ng
paggamot?

Mayroon bang anumang mga espesyal
na bagay na kailangan kong gawin upang
maprotektahan ang aking sarili at ang
iba habang nagpapagamot?

Kailan ko dapat tawagan ang doktor o
nurse?

Upang malaman pa ang tungkol sa chemotherapy, bisitahin ang website
ng American Cancer Society sa cancer.org/tagalog o tumawag sa amin sa
1-800-227-2345. Narito kami kapag kailangan mo kami.

